VENDIM
Nr. 263, daté 21.11.2019

PER MIRATIMIN E RREGULLAVE PLOTESUESE TE VLERESIMIT TE
GJYQTAREVE

Késhilli i Larté Gjyqésor bazuar né nenin 147, pika 1, shkronja “a”, té¢ Kushtetutés, si dhe né
nenet 2, 68-72, 74-78, 84-95, 97 dhe 171, t€ ligjit nr. 96/2016 “Pér statusin e gjyqtaréve dhe té
prokuroréve né Republikén e Shqipérisé”, i ndryshuar, nenin 25, t€ ligjit nr. 48/2019 “Pér disa shtesa
dhe ndryshime né ligjin 96/2016”, me propozimin e Komisionit t&¢ Vlerésimit té Etikés dhe
Veprimtarisé Profesionale,

VENDOSI:

1. Miratimin e rregullave plotésuese té vlerésimit etik dhe profesional té gjyqtaréve, sipas tekstit
qé€ 1 bashkélidhet kétij vendimi dhe qé éshté pjesé pérbérése e “Skemés sé vlerésimit té gjyqtaréve”.
Ky vendim hyn né fuqi né datén e botimit né Fletoren Zyrtare.

PER KESHILLIN E LARTE GJYQESOR
KRYETARE
Naureda Llagami

RREGULLA PLOTESUESE TE VLERESIMIT TE GJYQTAREVE

KREU I
DISPOZITA TE PERGJITHSHME

Neni 1
Obsjekti

Objekti 1 kétij vendimi éshté pércaktimi i rregullave qé plotésojné skemén e vlerésimit etik dhe
profesional t€ gjyqtatéve né bazé dhe pér zbatim t€ ligjit nr. 96/2016 “Pér statusin e gjyqtaréve dhe
té€ prokuroréve né Republikén e Shqipérisé”, i ndryshuar.

Neni 2
Fusha e zbatimit

1. Ky vendim zbatohet pér vlerésimin e gjyqtaréve té€ caktuar né njé pozicion né gjykaté, té cilét
kané ushtruar detyrén e gjyqtarit gjaté periudhés sé vlerésimit.

2. Kéto rregulla nuk zbatohen pér vlerésimin etik dhe profesional, té:

a) kryetarit té gjykatés;

b) anétarit gjyqtar té Késhillit té Larté Gjyqésor, pér kohén qé ai ushtron kété funksion;

c) gjyqtarit né skemén e delegimit ose té komanduar né Késhillin e Larté Gjyqésor ose né
Gjykatén e Larté.

Rregullat gé plotésojné skemén e vlerésimit etik dhe profesional té kétyre subjekteve miratohen
me vendim té vecanté té€ Késhillit té Larté Gjyqgésor.

3. Kéto rregulla nuk zbatohen pér gjyqtarin e komanduar né struktura té tjera nga ato té
pércaktuara né pikén 2, i cili ruan statusin e magjistratit. Veprimtaria e tij vlerésohet nga veté
institucioni, sipas sistemit té vlerésimit té strukturés pérkatése, ku éshté komanduar.

Neni 3
Pérkufizime



Pér géllime té kétij vendimi, termat e méposhtém kané kéto kuptime:

a) “Dosja e vlerésimit” éshté dosja e hapur pér secilin gjyqtar qé pérmban dokumentet e listuara
né nenin 90 té ligjit pér statusin;

b) “Késhilli” éshté Késhilli i Larté Gjyqésor;

) “Kryetari” éshté kryetari 1 gjykatés ku gjyqtari ka ushtruar detyrén gjaté periudhés sé vlerésimit;

¢) “Komisioni” éshté Komisioni i Pérhershém i Vlerésimit té Etikés dhe Veprimtarisé
Profesionale né Késhill;

d) “Ligji pér statusin” éshté ligji nr. 96/2016 “Pér statusin e gjyqtaréve dhe té prokuroréve né
Republikén e Shqipérisé”, i ndryshuar;

dh) “Népunési pérgjegjés pér vlerésimin” éshté pjesétari 1 njésisé mbéshtetése té Komisionit, i
ngarkuar me pérgatitjen e akteve né dobi té procesit té vlerésimit;

e) “Raporti analitik” éshté akti qé hartohet nga népunési pérgjegjés pér vlerésimin, nén
mbikéqytjen e relatorit;

€) “Relatori” éshté anétari i Komisionit té Pérhershém té Vlerésimit té Etikés dhe Veprimtarisé
Profesionale né Késhill dhe/ose anétari zévendésues, i caktuar me short pér ¢do vlerésim;

f) “Projektraporti i vlerésimit” éshté akti i hartuar nga relatori qé pérmban, pér secilin gjyqtar, té
dhénat dhe informacionet sipas nenit 93 t€ ligjit pér statusin, analizén e tyre dhe propozimin pér
nivelin e vlerésimit;

@) “Vlerésim i pérshpejtuar me kérkesé” éshté vlerésimi qé kryhet né zbatim té nenit 97 té ligjit
pér statusin;

gj) “Vlerésim 1 pérshpejtuar i detyruar” éshté vlerésimi qé kryen Késhilli né periudhén kalimtare,
sipas nenit 25 t€ ligjit nr. 48/2019 “Pér disa shtesa dhe ndryshime né ligjin nr. 96/2016”.

Neni 4
Parimet e vlerésimit

Vlerésimi 1 gjyqtaréve bazohet dhe zbatohet népérmjet parimeve té pavarésisé, meritokracisé dhe
zhvillimit té karrierés, efikasitetit, procesit té rregullt ligjor dhe konfidencialitetit.

Neni 5
Periudha e vlerésimit

1. Pér ¢do gjyqtar pércaktohet periudha e vlerésimit né bazé té viteve té pérvojés profesionale
sipas parashikimeve té nenit 84, pikat 1 dhe 2 t€ ligjit pér statusin.

2. Periudha e lejes sé papaguar nuk llogaritet si pérvojé profesionale pér efekt té pércaktimit té
periudhés sé vlerésimit.

3. Periudha e vlerésimit pérbéhet nga vite kalendarike dhe fillon né datén 1 janar té vitit t€ paré té
periudhés sé vlerésimit.

4. Gjaté periudhés sé vlerésimit, tre- ose pesévjegare, Késhilli vleréson gjyqtarin, pavarésisht nga
koha e ushtrimit prej tij té detyrés, e cila gjithsesi nuk mund té jeté mé pak se njé vit.

Neni 6
Ményra e vlerésimit

1. Vlerésimi etik dhe profesional i gjyqtarit kryhet sipas kritereve té vlerésimit, t€ matura nga
treguesit pérbérés sipas metodologjisé sé pikézimit té€ miratuar nga Késhilli, pjesé pérbérése e skemés
s€ vlerésimit.

2. Standardet e nevojshme pér matjen e treguesve ligjoré miratohen me vendim té veganté té
Késhillit. Standardet matése zbatohen duke individualizuar pozicionin e gjyqtarit né gjykaté, lidhur
me shkallén, juridiksionin, degén e gjykatés dhe pérkatésiné né seksion gjykimi.

3. Nése gjyqtari ka ushtruar detyrén né pozicione té ndryshme brenda njé viti kalendarik,
aplikohen standardet matése té vlerésimit té lidhura me pozicionin ku gjyqtari ka ushtruar mé gjaté
detyrén.



4. Vlerésimi etik dhe profesional ndjek me rigorozitet rregullin e formalizimit, duke dokumentuar
me shkrim ¢do veprim qé kryhet, i cili mé pas pérfshihet né dosjen e vlerésimit.

Neni 7
Pérfundimi i procedurés pa vendim pérfundimtar

Kur Késhilli vendos mbarimin e statusit t€ njé gjyqtari, pér veprimtariné e té cilit ka filluar
vlerésimi etik dhe profesional, deklarohet pérfundimi i procedurés sé vlerésimit pa vendim
pérfundimtar.

Neni 8
Roli i relatorit

1. Relatori éshté pérgjegiés pér zhvillimin e procedurés sé vlerésimit etik dhe profesional té
gjyqtarit, dhe merr masat e méposhtme pér:

a) njoftimin e gjyqtarit dhe kryetarit pér fillimin e procedurés sé vlerésimit;

b) mbledhjen e dokumentacionit té vlerésimit, duke bashképunuar dhe komunikuar me gjyqtarin,
kryetarin e gjykatés dhe ¢do institucion tjetér;

c) mbikéqyrjen e krijimit t€ dosjes sé vlerésimit dhe té pérgatitjes sé raportit analitik;

¢) njoftimin e kryetarit t¢ Komisionit pér krijimin e dosjes sé vlerésimit dhe pérgatitjen e raportit
analitik;

d) hartimin e projektraportit t€ vlerésimit té gjyqtarit.

2. Né kryerjen e funksioneve té tij, relatori mbéshtetet nga struktura administrative e Késhillit.

Neni 9
Roli i Komisionit

Pas krijimit té dosjes sé vlerésimit dhe pérgatitjes sé raportit analitik, Komisioni vleréson nése
dokumentacioni i dosjes s€ vlerésimit éshté i ploté e mund t€ vijohet me hartimin e projektraportit té
vlerésimit, ose i kérkon relatorit marrjen e té dhénave té tjera nga burimet e vlerésimit, duke i
pércaktuar ato.

KREU II
PROCEDURA E VLERESIMIT ETIK DHE PROFESIONAL

Neni 10
Fazat e vlerésimit

Vlerésimi etik dhe profesional zhvillohet sipas fazave té€ méposhtme:

a) veprimet paraprake, té cilat pérfshijné hartimin, miratimin dhe publikimin e programit vjetor té
vlerésimeve, caktimin e relatorit dhe té népunésit pérgjegjés pér ¢do vlerésim;

b) mbledhja e dokumentacionit dhe krijimi i dosjes sé vlerésimit nga népunési pérgjegjés nén
mbikéqyrjen e relatorit;

¢) hartimi 1 raportit analitik nga népunési pérgjegjés pér vlerésimin;

¢) shqyrtimi i plotésimit té procedurave té vlerésimit nga Komisioni;

d) hartimi i projektraportit té vlerésimit nga relatori;

dh) miratimi i projektraportit t€ vlerésimit nga Késhilli.

Neni 11
Programi i vlerésimit

1. Me propozim té Komisionit, Késhilli miraton brenda muajit néntor t€ ¢do viti, programin
vjetor té vlerésimeve etike dhe profesionale. Programi vjetor pérmban, pér aq sa éshté e mundur,



edhe planifikimin tremujor t€ vlerésimeve individuale, duke garantuar njé organizim efikas té
procedurave té vlerésimit si dhe lehtésimin e zhvillimit té shortit.

2. Né pérgatitjen e projektprogramit, Komisioni mbéshtetet nga njésia e burimeve njerézore. Kjo
njési, brenda muajit shtator, i paraqet Komisionit listén emérore t€ gjyqtaréve, t€ pérditésuar me té
dhénat e méposhtme:

a) vjetérsia né puné e secilit gjyqtar;

b) pozicioni 1 gjyqtarit;

c) periudha pér t€ cilén gjyqtarit i éshté béré vlerésimi i fundit;

d) ¢do té dhéné tjetér q¢ Komisioni e vleréson t€ nevojshme pér géllim té hartimit t€ programit.

3. Projektprogrami hartohet bazuar né parimin e kryerjes sé vlerésimit etik dhe profesional té
gjyqtaréve né kohén e duhur. Lista e gjyqtaréve pérfshin detyrimisht té gjithé gjyqtarét té ciléve u ka
pérfunduar ose u pérfundon periudha e vlerésimit né vitin pérkatés.

4. Vendimi g€ miraton programin publikohet né faqen zyrtare té Késhillit.

5. Brenda muayjit janar kryetarét e gjykatave dérgojné né Késhill té€ dhénat statistikore sipas formés
standarde té miratuar nga Késhilli, pér té gjithé gjyqtarét e pérfshiré né programin e vlerésimit.
Bashké me té dhénat statistikore, kryetari dérgon né Késhill informacionin lidhur me dhomén dhe
seksionin ku gjyqtari ka ushtruar funksionin gjaté periudhés sé vlerésimit.

0. Njé kopje e té dhénave statistikore individuale té pércjella né Késhill i dorézohet njékohésisht
edhe gjyqtarit subjekt vlerésimi.

Neni 12
Caktimi i relatorit

1. Para fillimit t€ ¢do tremujori, Késhilli me propozim té Komisionit pércakton listén e gjyqtaréve
qé 1 nénshtrohen vlerésimit sipas programit té miratuar.

2. Bazuar né listén e mésipérme, mbledhja plenare e Késhillit cakton me short relatorin dhe
népunésin pérgjegjés pér ¢do vlerésim, duke mbajtur parasysh, pér aq sa éshté e mundur, baraziné e
shpérndarijes sé punés. Pér shkak té ngarkesés sé punés dhe kur Komisioni e gmon té nevojshme, né
shortin pér zgjedhjen e relatorit pérfshihen edhe anétarét zévendésues.

3. Relatori i njofton gjyqtarit fillimin e procedurés sé vlerésimit sipas nenit 85, pika 2, té ligjit pér
statusin, emrin e népunésit pérgjegjés, si dhe té drejtén pér té kérkuar pérjashtimin e tyre.

4. Né rast se gjyqtari paraqget kérkesé pér pérjashtimin e relatorit apo t€ népunésit pérgjegjés pér
vlerésimin, Késhilli vendos jo mé vone se tri dit€ nga depozitimi i saj. Nése relatori 1 ¢éshtjes ose
népunési pérgjegjés pér vlerésimin pérjashtohet, Késhilli zhvillon menjéheré procedurat e shortit pér
caktimin e njé relatori ose népunési pérgjegjés té ri.

5. Njoftimi pér fillimin e procedurés sé vlerésimit i dérgohet edhe kryetarit dhe kancelarit té
gjykatés ku gjyqtari ka ushtruar detyrén gjaté periudhés sé vlerésimit.

Neni 13
Mbledhja e dokumentacionit dhe krijimi i dosjes sé& vlerésimit

1. Brenda tre javéve nga martja e njoftimit pér fillimin e procedurés sé vlerésimit, gjyqtari pérgatit
aktin e vetévlerésimit sipas formés standarde té€ miratuar nga Késhilli, dhe ia dorézon até kryetarit té
gjykatés ku ka ushtruar funksionin.

2. Brenda dy muajve nga marrja e njoftimit nga relatori, kryetari zhvillon procedurén sipas nenit
87 té ligjit pér statusin, jep mendimin sipas formés standarde té miratuar nga Késhilli, si dhe 1 dérgon
aktet e vlerésimit Késhillit. Aktet e vlerésimit qé dérgohen nga kryetari pércaktohen né nenin 88,
pika 2 té ligjit pér statusin.

3. Bazuar né t€ dhénat statistikore, relatori pércakton seksionin ku gjyqtari ka ushtruar funksionin
né periudhén pér té cilén béhet vlerésimi dhe, né vartési t€ numrit t€ ¢éshtjeve pér secilén kategori,
pércakton né ményré proporcionale, sipas kritereve té vendosura né nenin 91 té ligjit pér statusin,
numrin e ¢éshtjeve g€ do té pérzgjidhen.



4. Data e zhvillimit té shortit pércaktohet nga relatori dhe i njoftohet kryetarit dhe kancelarit té
gjykatés pérkatése. Shorti zhvillohet me praniné e detyrueshme té népunésit pérgjegjés pér
vlerésimin.

5. Pér aq sa éshté e mundur, shorti realizohet né ményré elektronike, sipas procedurés sé miratuar
me vendim té vecanté t€ Késhillit.

6. Zhvillimi i shortit dokumentohet me procesverbal sipas formés standarde té miratuar nga
Késhilli. Procesverbali nénshkruhet nga té gjithé té pranishmit.

Neni 14
Dosja e vlerésimit

1. Relatori, brenda dy javéve nga paraqitja e akteve té vlerésimit prej kryetarit sipas nenit 88 té
ligjit pér statusin, merr masat pér krijimin e dosjes s¢ vlerésimit. Gjyqtari ka té drejté né ¢do kohé té
marré kopje apo ekstrakte té akteve té€ pérditésuara.

2. Né dosjen e vlerésimit, veg akteve dhe informacioneve té parashikuara né nenet 90 dhe 92 té
ligjit pér statusin, pérfshihen edhe informacione nga institucione té tjera audituese ose kontrolluese,
té cilat kérkohen kur ¢mohet e nevojshme.

3. Brenda dy javéve nga krijimi i dosjes sé vlerésimit, népunési pérgjegjés, nén mbikéqyrjen e
relatorit, harton raportin analitik sipas formés standarde t€ miratuar nga Késhilli. Raporti analitik
pérmban listén e akteve té€ mbledhura né procesin e vlerésimit, si dhe analizon né ményré té detajuar
dhe té strukturuar t€ dhénat nga aktet e dosjes sé€ vlerésimit.

Neni 15
Hartimi i projektraportit té€ vlerésimit

1. Brenda njé muaji nga paraqitja e akteve prej kryetarit té gjykatés dhe pasi Komisioni 1 ka
vlerésuar té plota procedurat, relatori harton projektraportin e vlerésimit etik dhe profesional, sipas
formés standarde t€ miratuar nga Késhilli.

2. Projektraporti i hartuar nga relatori i njoftohet gjyqtarit, i cili informohet pér té drejtén pér té
aksesuar dosjen e vlerésimit dhe pér ta kundérshtuar até me shkrim brenda 2 javéve nga data e
marrjes sé€ njoftimit, sipas nenit 94 té ligjit pér statusin.

3. Gjyqtari ka té drejté té dégjohet nga Késhilli né mbledhjen plenare né té cilén do té shqyrtohet
projektraporti i vlerésimit.

Neni 16
Shqyrtimi i vlerésimit dhe vendimi i Késhillit

1. Projektraporti 1 vlerésimit pércillet pér shqyrtim nga relatori i mbledhjes plenare. Si rregull,
¢éshtja pérfshihet né rendin e dités sé mbledhjes sé radhés sé¢ Késhillit.

2. Cdo anétar i Késhillit ka akses né dosjen e vlerésimit.

3. Nése gjyqtari nuk ka kérkuar té dégjohet nga Késhilli, ¢éshtja shqyrtohet bazuar né relatimin e
¢éshtjes nga relatori, i cili 1 pérgjigjet edhe pyetjeve eventuale nga anétarét e Késhillit.

4. Nése gjyqtari ka kérkuar té dégjohet, ¢éshtja shqyrtohet bazuar né relatimin e ¢éshtjes nga
relatori dhe né shpjegimet e gjyqtarit, i cili gjaté dégjesés nuk duhet té pérsérisé pérmbajtjen e
kundérshtimit me shkrim. Cdo anétar 1 Késhillit mund t€ béjé pyetje pér relatorin dhe gjyqtarin. Me
kérkesé té gjyqtarit, ose pér shkak té nevojés pér té sqaruar faktet, Késhilli thérret né seancé
dégjimore edhe persona té tjeré.

5. Késhilli vendos pér vlerésimin sipas rregullave té nenit 95 t€ ligjit pér statusin.

6. N¢é pérfundim, Késhilli publikon né fagen zyrtare té internetit ekstrakte t€ raportit t€ vlerésimit
dhe té vendimit, sipas formés standarde té miratuar prej tij.



KREU III
VLERESIMI I PERSHPEJTUAR

Neni 17
Rastet e vlerésimit té pérshpejtuar

1. Vlerésimi 1 pérshpejtuar béhet vetém me kérkesé me shkrim té gjyqtarit, kur ai kérkon:

a) t€ transferohet;

b) t€ ngrihet né detyré.

2. Késhilli vendos fillimin e procedurés sé vlerésimit té pérshpejtuar pér periudhén qé pérfshin
vitin e fundit kalendarik, vetém nése veprimtaria profesionale dhe etike e gjyqtarit nuk éshté
vlerésuar pér dy vitet e fundit kalendarike.

3. Pérvegse kur parashikohet shprehimisht ndryshe, vlerésimi i pérshpejtuar realizohet, pér aq sa
éshté e mundur, sipas rregullave té vlerésimit etik dhe profesional té caktuara nga ligji pér statusin
dhe nga ky vendim.

Neni 18
Rregulla té veganta

1. Késhilli miraton program té vecanté pér gjyqtarét q¢ vlerésohen me proceduré té pérshpejtuar.
Bashké me miratimin e programit, Késhilli, zgjedh relatorin dhe népunésin pérgjegjés dhe njofton
gjyqtarin dhe kryetarin e gjykatés pér fillimin e procedurés. Jo mé voné se 5 dité nga miratimi i
programit relatori njofton kryetarin pér dérgimin e té dhénave statistikore pér vitin e vlerésimit.

2. Brenda dy javéve nga martja e njoftimit té relatorit, gjyqtari pérgatit aktin e vetévlerésimit sipas
formés standarde.

3. Brenda njé muaji nga marrja e njoftimit té relatorit, kryetari zhvillon procedurén sipas nenit 87
té ligjit pér statusin, jep mendimin sipas formés standarde té miratuar nga Késhilli, si dhe i dérgon
aktet e vlerésimit Késhillit. Aktet e vlerésimit qé dérgohen nga kryetari pércaktohen né nenet 88,
pika 2 dhe 97, pika 3 t€ ligjit pér statusin.

4. Relatori dhe népunési pérgjegjés pér vlerésimin marrin masa pér mbledhjen e akteve, krijimin e
dosjes sé vlerésimit, si dhe pér hartimin e raportit analitik dhe té projektraportit té vlerésimit né njé
kohé sa mé té shpejté dhe né ¢do rast, jo mé voné se dy muaj nga paraqitja e akteve té vlerésimit prej
kryetarit t€ gjykatés.

5. Projektraporti i vlerésimit i njoftohet gjyqtarit dhe pérfshihet né rendin e dités sé mbledhjes sé
radhés sé Késhillit.

0. Viti kalendarik pér té cilin gjyqtari éshté vlerésuar né ményré té pérshpejtuar pérjashtohet nga
periudha e vlerésimit periodik.

KREU IV
PERFUNDIMI I VLERESIMIT

Neni 19
Ankimi i gjyqtarit

1. Kundér vendimit t€ Késhillit, gjyqtari ka té drejtén e ankimit vetém pér shkelje té rénda
procedurale.

2. Ankimi paraqitet né Gjykatén e Apelit Administrativ brenda 15 ditéve nga data e njoftimit té
vendimit t€ arsyetuar t€ Késhillit.

Neni 20
Arkivimi i dosjes sé vlerésimit



1. Kur vlerésimi i gjyqtarit béhet pérfundimtar, rezultati i vlerésimit pérfshihet né dosjen
personale té gjyqtarit.
2. Dosja e vlerésimit arkivohet sipas rregullave té pérgjithshme pér arkivimin e akteve té Késhillit.

KREU V
DISPOZITA KALIMTARE

Neni 21
Periudha e rivlerésimit kalimtar

1. Periudha e rivlerésimit kalimtar 8.10.2013-8.10.2016 do té konsiderohet periudhé vlerésimi
periodik i cili pérfundon me pércaktimin e nivelit té vlerésimit (gradimin) e ¢do gjyqtari qé ka kaluar
me sukses procesin e rivlerésimit kalimtar. Pér kété periudhé, aftésia organizative e gjyqtarit do té
vlerésohet duke iu referuar kritereve matése t€ veprimtarisé gjyqésore sipas aneksit 1 t€ vendimit té
ish-Késhillit t€ Larté té€ Drejtésisé, nr. 261/2, 14 prill 2010.

2. Periudha 2013-2016 konsiderohet periudhé e ploté vlerésimi pér gjyqtarét qé i nénshtrohen
procesit té rivlerésimit kalimtar. Nga data 1 janar 2017, Késhilli llogarit periudhén e vlerésimit té
individualizuar pér ¢do gjyqtar sipas nenit 84 té ligjit pér statusin.

3. Deri né pérfundimin e rivlerésimit kalimtar, programi vjetor i1 vlerésimit etik dhe profesional
merr né konsideraté rastet, pér té cilat organet e rivlerésimit kalimtar kané paraqitur dosjet e
rivlerésimit profesional kalimtar né Késhill sipas nenit 171, pika 5 té ligjit pér statusin.

4. Si burime vlerésimi pér té pércaktuar nivelin e vlerésimit té gjyqtarit, shérbejné té dhénat qé
pérfshihen né dosjen e vlerésimit té gjyqtarit té€ dérguara nga organet e rivlerésimit kalimtar, si dhe 6
dosje shtesé té pérzgjedhura me short pér vlerésim sipas rregullave t€ miratuara nga Késhilli.

Neni 22
Rregulla té posagme pér vlerésimin etik dhe profesional gjaté periudhés kalimtare

1. Gjaté periudhés kalimtare sipas nenit 25, t€ ligjit nr. 48/2019 “Pér disa shtesa dhe ndryshime
né ligjin nr. 96/2016”, sa heré qé kérkohet ngtitja né detyré ose lévizja paralele, Késhilli bén vlerésim
té pérshpejtuar t€ detyruar té gjyqtarit.

2. Pér kété vlerésim zbatohen rregullat e pércaktuara pér vlerésimin e pérshpejtuar me kérkesé,
me afate t€ pérgjysmuara nga ato t€ parashikuara né nenin 18 té kétij vendimi.

Neni 23
Hartimi i programit té€ vlerésimit né periudhén kalimtare

1. Dert sa té sigurohet zbatimi né kohén e duhur 1 vlerésimit etik dhe profesional, paralelisht me
vlerésimin e rregullt té gjyqtaréve sipas nenit 84 té ligjit pér statusin, Késhilli né programin vjetor té
vlerésimit, 1 jep pérparési rasteve té méposhtme:

a) pérfundimit né kohén e duhur té vlerésimit etik dhe profesional pér pércaktimin/gradimin e
nivelit t€ gjyqtaréve qé kané kaluar me sukses procesin e rivlerésimit kalimtar sipas nenit 21 t& kétij
vendimi;

b) pérfundimit té vlerésimeve té pérshpejtuara té€ detyruara sipas nenit 22 té kétij vendimi.



